
Aclimak ingurumen berrikuntza teknologikorako 16 proiektu
aurkeztu ditu lll. Basque Greentech Foroan

— Ingurumenaren Euskal Klusterrak Zientzia eta Teknologiaren Euskal Sarea (ZTBES) eta
ingurumen-sektorea bildu ditu Trantsizio Ekologikoaren erronkei aurre egiteko berrikuntza-
eta ikerketa-proiektu berriak aurkezteko

— Foroak protagonismo berezia eman die Garapen Iraunkorreko Helburuei (GJH). Aclimak
helburu horiekin duen konpromisoa erakutsi du Balio Zirkuluak definituz, klusterreko
enpresen jardueraren jarduera-eremuak ordezkatzen baitituzte

— Aurkeztutako proiektuak honako gai hauen ingurukoak izan dira: ur garbia eta
saneamendua, hiri eta komunitate iraunkorrak, ekoizpen eta kontsumo arduratsua,
klimaren aldeko ekintza, osasuna eta ongizatea eta urpeko bizitza

Aclima Ingurumenaren Euskal Klusterrak Zientzia eta Teknologiaren Euskal Sarea (ZTBES) eta
ingurumen-sektorea bildu ditu asteazken honetan, azaroaren 29an, BECen, Basque Greentech Ill.
Foroan. Bertan, ingurumen-berrikuntza teknologikoko 16 proiektu aurkeztu ditu. Topaketa
teknologien aplikazio industrial berriak batera aztertzeko aukera izan da, Trantsizio Ekologikoaren
erronkei aurre egiteko, eta protagonismo berezia eman die Garapen Iraunkorreko Helburuei (GJH),
proiektuak aurkezteko mahaiak kokatu baitituzte.

Topaketan, besteak beste, ekitaldia ireki duen Estibaliz Hernaez (Eusko Jaurlaritzako Teknologia,
Berrikuntza eta Eraldaketako sailburuordea), Saioa itxi duen Javier Agirre (Eusko Jaurlaritzako
Ingurumenaren Kalitatearen eta Ekonomia Zirkularraren zuzendari) Xabier Cafo (Aclimako
presidentea) eta Olga Martin (Aclimako zuzendari Nagusia) eta “Eragin positiboko berrikuntza”
hitzaldia eskaini duen Nacho Rivera (The Overview Effect erakundearen sortzaile eta CEOa) izan dira.

Gaur aurkeztu diren proiektuak, Xabier Cailoren arabera, “berrikuntza hutsetik haratago doazen
ekimenak dira; gure ekoindustriaren premiazko erronkei aurre egiteko ekarpen zehatzak dira”, eta
horietan “berrikuntzaren aldeko benetako apustua maila guztietan” ikusten du. “Foro hau konpromiso
horren agerpen nabarmena da. Zientzia eta teknologiako ikerketaren, garapenaren eta berrikuntzaren
(ZTBES) eta euskal ingurumen-sektorearen arteko zubi gisa jarduten dugu “, amaitu du.

Mahai-inguruak, bestalde, honako hauek moderatu dituzte: Mikel Ibarra, Aclimako proiektuen
zuzendariak; Batxi Aranburu, AMVISAko (Gasteizko Udal Urak) gerente nagusiak; Alexander Boto,
IHOBEko (Eusko Jaurlaritzako Ingurumen Jarduketarako Sozietate Publikoa) zuzendari nagusiak;
eta Jon Kepa Gerrikagoitia, BRTAko (Basque Research and Technology Alliance) arduradun zientifiko-
teknologikoak.

Antolatutako mahaietan berrikuntza- eta ikerketa-proiektuak gidatzen ari diren enpresek eta zentro
teknologikoek parte hartu dute, eta hainbat GJHren inguruan aritu dira, hala nola ur garbia eta
saneamendua (GJH6), hiri eta komunitate jasangarriak (GJH11), ekoizpen eta kontsumo arduratsua
(GJH12), klimaren aldeko ekintza (GJH13), osasuna eta ongizatea (GJH3), eta urpeko bizitza (GJH14),
klusterraren balio-zirkuluak.

Horietan, ingurumen-berrikuntza teknologikoko 16 proiektu aurkeztu dira. Ur garbiaren eta
saneamenduaren  arloan: Digitap (Gaiker = Zentro  Teknologikoa), AH20RA (Gaia  klusterra)

eta Cyanobloom (Anbiotek); hiri eta komunitate jasangarrien arloan: Hand Al (Sercontrol
2000), Birtuoss (Euroiker)  eta Airsafe (Giroa);  ekoizpen eta kontsumo  arduratsuaren
arloan: Addesign (Habic  klusterra), Repapel (Ondoan taldea), Birplast (Sener), Footplastic (MIK)
eta Orienting (Tecnalia); klimaren aldeko ekintza-eremuan: CO2Farm (Neiker), Pre2 (Tecnalia)
eta Idesingres (Deustotech) eta urpeko osasun, ongizate eta bizitzarenean: Noisetech (AAC-Prestika
Aplikatuaren Zentroa) eta Birsare (Leartiker).

Horrela, Aclimak garapen-helburu horiek betetzeko konpromisoarekin jarraitzen du. Konpromiso hori
Balio Zirkuluen definizioarekin erakutsi zuen, klusterreko enpresen jarduera-eremuak ordezkatzen
baitituzte. “Garapen iraunkorra eta Euskadiko trantsizio ekologikoa sustatzeko aukera emango
diguten lankidetza-ekintzak eta -ekimenak sustatzen eta inbertitzen jarraitu behar dugu”, azaldu
du Olga Martin Klusterreko zuzendariak. “Gaur aurkeztutako proiektu bakoitzak argi erakusten du
Aclimak eta sektoreak nola lan egiten duten beren egunerokoan Balio Zirkuluetan 2023-2026 Plan
Estrategikoan ezarritako Garapen Jasangarriko Helburuak (GJH) betetzen. Plan horren helburua
ingurumen-sektoreak Euskadiko trantsizio ekologikoan duen protagonismoa azpimarratzea da,
iraunkortasuna eta GJHak euskal enpresentzako lehentasun gisa ezartzea balioetsiz”.

Topaketak amaiera emango dio “Pilula Teknologikoak 2023” webinar-zikloarekin hasitako lanari. Ziklo
hori BRTAren (BASQUE RESEARCH & TECHNOLOGY ALLIANCE) eta Innobasqueren (Berrikuntzaren
Euskal Agentzia) lankidetzarekin garatu da, “ikerketaren, garapenaren, berrikuntzaren, zientziaren eta
teknologiaren (RVCYT) eta euskal ingurumen-sektorearen arteko zubi gisa jarduten jarraitzeko”.

Aclima, Basque Environment Cluster

Aclimak 131 bazkide ditu gaur egun, gehienak enpresak, baina badira beste erakunde publiko edo
hezkuntza-erakunde batzuk eta elkarteak ere. Klusterrak Euskadin ia 11.900 enplegu zuzen sortzen
dituen sektorea ordezkatzen du, eta urtean 3.125 milioi euro baino gehiago fakturatzen ditu.
Aurreikuspenen arabera, zifra horiek nabarmen haziko dira datozen urteetan. “Follow us” esloganaren
pean, plan berriak euskal ingurumen-sektorea etorkizuneko garapenerantz inspiratu nahi du, eta
Trantsizio Ekologikoaren protagonista eztabaidaezin gisa aurkezten du. Era berean, beste eragile
batzuentzako itsasargia izan nahi du, bere jarduera guztietan iraunkortasuna ezartzeko ikuspegi eta
konpromiso integrala hartzeko.

Bilbo, 2023ko azaroaren 29a

